
Google Scholar  

Журнал Google Scholar (Академия) да индексацияланади. 

Kirish 

To‘g‘ridan-to‘g‘ri xorijiy investitsiyalar rivojlangan va rivojlanyotgan mamlakatlar 

iqtisodiy taraqqiyotida muhim ro‘l o‘ynaydi. So‘nggi yillardagi ijobiy tendensiyalarga qaramay 

mutaxasislarning fikricha, COVID-19 pandemiyasi ayrim mamlakatlarning global YaIMning 4,3 

foizga kamayishiga olib kelishi mumkin [1]. Pandemiya tufayli to‘g‘ridan-to‘g‘ri xorijiy 

investitsiyalar oqimlari hajmi kamayishi kutilmoqda. Birlashgan millatlar tashkilotining savdo 

va rivojlanish bo‘yicha konferensiyasida ekspertlar fikriga ko‘ra, qimmatli qog‘ozlar va tog‘ kon 

sanoatiga bo‘lgan investitsiyalarga bo‘lgan talabning pasayishi kuzatiladi. To‘g‘ridan-to‘g‘ri 

xorijiy investitsiyalar hajmi esa deyarli 1,5 trillion dollardan 1 trillion dollargacha pasayishi 

kuzatilmoqda. Bu esa to‘g‘ridan-to‘g‘ri xorijiy investitsiyalarga qaram bo‘lgan rivojlanayotgan 

mamlakatlar uchun investitsiyalar hajmi kamayishiga olib keladi. Shu munosabat bilan bilan 

dunyo mamlakatlari milliy iqtisodiyotlarining o‘sishini qo‘llab-quvvatlash maqsadida 

to‘g‘ridan-to‘g‘ri xorijiy investitsiyalarni jalb etish borasidagi alohida chora-tadbirlarni amalga 

oshirmoqdalar [2]. 

So‘nggi yillarda barcha tarmoqlardagi dasturlarga muvofiq 31 milliard AQSH dollar 

miqdorida to‘g‘ridan-to‘g‘ri xorijiy investitsiyalar jalb qilindi. Natijada o‘tgan 5 yilda sanoat 1,4 

barobar o‘sdi, eksport hajmi esa 1,5 barobarga ko‘paygani ko‘rishimiz mumkin. Kelgusi 5 yilda 

iqtisodiyot barqaror o‘sishi uchun sanoatni yana 1,5 barobarga oshirish, eksportni 30 milliard 

AQSH dollarga yetkazish maqsad qilib qo‘yilgan. Buning uchun 120 milliard AQSH dollar 

sarmoya, jumladan, 70 milliard AQSH dollar xorijiy investitsiya o‘zlashtirilishi pragnoz 

qilinmoqda. 2022 yilda esa ushbu ko‘rsatkich 11 milliard AQSH dollarlik to‘g‘ridan-to‘g‘ri 

xorijiy investitsiyalarni o‘zlashtirilib, yirik investorlar bilan manzilli ishlash bo‘yicha kelgusi 

vazifalar belgilandi.  

Mavzuga oid adabiyotlarning tahlili 

To‘g‘ridan – to‘g‘ri xorijiy investitisiyalarni jalb qilishda mamlakat xatarlarini 

kamaytirish bo‘yicha olimlar ta’riflarini ko‘rib chiqamiz. Jumladan: 

A.Sh.Bekmurodovning fikricha - to‘g‘ridan-to‘g‘ri xorijiy investitsiya investorga 

korxonani nazorat qilish huquqini beruvchi kapitalni to‘g‘ridan-to‘g‘ri eksport qilish va shu 

bilan korxonani nazorat qilish huquqini beruvchi kapitalni to‘g‘ridan-to‘g‘ri eksport qilish va 

shu bilan korxona asosiy kompaniyasining xorijiy sho‘ba korxonasiga aylanadi [3]. 

A.B.Vaxobov esa to‘g‘ridan-to‘g‘ri xorijiy investitsiya investorga iqtisodiy faoliyat 

ustidan ta’sirchan nazorat etish imkonini beradigan investorning uzoq muddatli, firmaning 

kamida 10 foiz ulishiga yoki aksiyadorlar kapitaliga egalik qilishga imkon beradigan 

investitsiyalardir deb ta’kidlaydi [4]. 

A.S.Azizov ilmiy ishida to‘g‘ridan-to‘g‘ri xorijiy investitsiyalarga quyidagicha ta’rif 

beradi. To‘g‘ridan-to‘g‘ri xorijiy investitsiyalar atamasini, avvalo xo‘jalik faoliyati ustidan 

qisman yoki to‘liq nazoratni ta’minlash orqali xorijiy korxonaga investitsiya sifatida tushunish 

kerakligini ta’kidlaydi [5]. 

Maqolada muallif tomonidan ya’nayam mavzuga oydinlik kiritish maqsadida mamlakat 

xatari tushunchasiga xorijiy olimlarning fikrlarini ko‘rib chiqish o‘rinli deb hisoblaymiz. 

D.Melderum – mamlakat tushunchasi bilan bog‘liq quyidagi ta’rif e’tiborga molik …barcha 

tijorat operatsiyalari xatar bilan ma’lum bir darajada bog‘liq tijorat operatsiyalari halqaro 

chegaralar orqali amalga oshirilganda ular mahalliy operatsiyalarda mavjud bo‘lmagan 

qo‘shimcha xatarlarga duch keladilar deb ta’kidlagan [6].  

Investitsiyalar va investitsiya faoliyati to‘grisidagi qonuni ko‘rib chiqadigan bo‘lsak, 

qonunda to‘g‘ridan-to‘g‘ri xorijiy investitsiyalar tushunchasiga alohida ta’rif berilgan. to‘g‘ridan 

to‘g‘ri chet el investitsiyalari - chet ellik investorning hukumat kafolatlarisiz, tavakkalchilik 

sharoitlarida o‘z mablag‘lari yoki qarz mablag‘lari hisobidan investitsiyalari deyilgan [7]. 

Tadqiqot metodologiyasi 

Maqolada iqtisodiy voqeyalik jarayonlarini o‘rganishning ilmiy usullari - 

umumlashtirish, guruhlashtirish, tahlilning mantiqiy va taqqoslama usullari, induksiya, 

deduksiya, abstrakt-mantiqiy fikrlash, qiyosiy tahlil va boshqa usullardan keng foydalanilgan. 

O‘zbekistonda qabul qilingan va xalqaro investitsiya qonunchilik normalariga 

asoslangan nomativ hujjatlar tahlil etildi. O‘zbekistoning asosiy normativ huquqiy hujjatlari 

Investitsion kelishmovchiliklarni tartibga solish xalqaro markazi va Birlashgan Millatlar 

Tashkilotining savdo va taraqqiyot bo‘yicha konferensiyasida ro‘yxatga olingan xalqaro 

huquqiy normalarni investor tomonidan qo‘llanishi huquqini tan oladi. To‘g‘ridan-to‘g‘ri xorijiy 

investitsiyalar sohasiga xalqaro qonun hujjatlarining kiritilishi nafaqat O‘zbekistoning 

investitsion jozibadorligini, balki umuman ishbilarmonlik muhitini yaxshilashda muhim ijobiy 

omil ekanligini ta’kidlandi. Ya’ni xalqaro investitsion bitimlarni ratifikatsiya etish va bajarish, 

xalqaro arbitrajni tan olish potensial xorijiy investorlarning iqtisodiyotimizga bo‘lgan 

ishonchini sezilarli darajada oshiradi. 

Tahlil va natijalar 

Prezidentimiz Murojaatnomasida ham xorijiy konsultantlarni jalb qilib, maxsus va 

kichik sanoat zonalarini hududlarni rivojlantirish “drayveri”ga aylantirish, ularda yangidan 

yaratilayotgan ishlab chiqarish quvvatlarini joylashtirish zarurligi ta’kidlandi. To‘qimachilik, 

charm, qurilish materiallari, elektr texnikasi, oziq-ovqat, farmatsevtika, zargarlik kabi 

tarmoqlarda yangi mahsulotlarni o‘zlashtirish, jahon brendlarini olib kelish orqali yangi 

bozorlarga chiqish muhimligi ta’kidlab o‘tdilar. 

Bugungi kunda dunyo mamlakatlari ijtimoiy-iqtisodiy taraqqiyoti o‘zining ma’no-

mazmuni jihatidan oldingi bosqichlardan keskin farq qiladi. Bunda eng muhim jihat – milliy 

iqtisodiyotning tobora integratsiyalashuvi va globallashuvini kuchayib borishi natijasida 

xalqaro maydonda raqobatning keskinlashuvi va har bir mamlakatning xalqaro mehnat 

taqsimotida o‘z mavqeini mustahkamlash uchun kurashining kuchayishiga olib kelmoqda. Bu 

kurashda milliy iqtisodiyotga ko‘proq miqdorda xorijiy investitsiyalarni jalb etib iqtisodiyotni 

modernizatsiyalashni tashkil etgan mamlakatlar iqtisodiy rivojlanishda yuqori darajalarga 

erishib jahon raqobatida ustunlik qilmoqda. 

O‘z navbatida O‘zbekiston Respublikasida ham xalqaro kapital bozoridan ko‘proq 

miqdorda xorijiy investitsiyalarni milliy iqtisodiyotga jalb etishi uchun xalqaro moliya 

institutlariga a’zo bo‘lib, rivojlangan mamlakatlar tajribalaridan foydalanib investitsion 

faoliyatni takomillashtirib bormoqda. Mamlakatimizda xalqaro normalarga 

muvofiqlashtirilgan investitsiya siyosati yirik miqdorda xorijiy investitsiyalarni kiritishda 

manfatdorlikni oshirish va investitsion muhitini borgan sari takomillashib borishi bilan 

xarakterlanadi. Mazkur investitsion siyosatdan ko‘zlangan asosiy maqsad, aholi daromadlarini 

oshirish va turmush sifatini ta’minlashga ta’sir ko‘rsatuvchi omillarni tizimli tartibda amalga 

oshirishdan iborat. Mazkur islohotlar samaradorligi o‘z navbatida to‘g‘ridan-to‘g‘ri xorijiy 

investitsiyalar darajasiga bevosita bog‘liq. 

Iqtisodiyotiga to‘g‘ridan-to‘g‘ri xorijiy investitsiyalarni jalb etish tizimini 

takomillashtirish va mamlakat xatarlarini kamaytirish quyidagi vazifalarni amaliy ijrosini 

ta’minlash o‘rinli deb hisoblaymiz: 

⎯ to‘g‘ridan-to‘g‘ri xorijiy investitsiyalarga oid milliy qonunchilikni xalqaro va 

mintaqaviy standartlarga uyg‘unlashtirish, xalqaro tajribada investitsiya faoliyatini davlat 

tomonidan qo‘llab-quvvatlash bo‘yicha turli modelli huquqiy tartibga solish usullaridan 

foydalanish; 

⎯ innovatsion loyihalarni ishlab chiqayotgan va uni joriy etayotgan yuqori texnologik 

tarmoqlarga va korxonalarga qo‘shimcha rag‘bat va imtiyozlar berish; 

⎯ to‘g‘ridan-to‘g‘ri xorijiy investitsiyalar ishtirokidagi korxonalar bilan kooperatsiya 

aloqalarini rivojlantirish, xususan ularning ishlab chiqarish zanjiriga kirish orqali mahalliy 

iqtisodiyotni jahon bozoriga integratsiyalashuvini ta’minlash  shular jumlasidandir. 

Bugungi kunda mamlakatimiz ayrim global indekslarda ishtirok etmoqda. Jumladan, 

Jahon banki tomonidan yuritiladigan Doing business reytingida O‘zbekiston 2012 yilda 190 

davlat ichida 166 o‘rinda turgan edi. O‘zbekiston Respublikasi Prezidentining “Ishbilarmonlik 

muhitini yanada tubdan yaxshilash va tadbirkorlikka yanada keng erkinlik berish chora-

tadbirlari to‘g‘risida”gi Farmoni doirasida amalga oshirilgan chora-tadbirlar natijasida 

mamlakatimiz 2021 yilga kelib 64-o‘ringacha ko‘tarilishga muvaffaq bo‘ldi, ya’ni 8 yil ichida 98 

pog‘onaga ko‘tarilishga erishildi. Bu esa ya’nayam investorlar tomonidan mamlakatimizga 

investitsiya kiritish hajmi oshishiga olib keladi. Biroq, investorlar asosan xalqaro reytinglar 

tomonidan beriladigan ma’lumotlarga ehtiyoj sezadi lekin hali ham mamlakatimiz xalqaro 

reyinglarga a’zo emas. Ushbu indekslarda Yangi O‘zbekistonning ham faol ishtirok etishini 

ta’minlashimiz maqsadga muvofiq bo‘lar edi. Jumladan:  

Global raqobatbardoshlik indeksi, Xorijiy investitsiyalarni jalb qilish indeksi, To‘g‘ridan-

to‘g‘ri xorijiy investitsiyalar uchun tartibga solish cheklovlari indeksi, Investitsiyalarga ishonch 

indeksi, Sanoatning raqobatbardoshligi indeksilarida ishtirok etishini ta’minlash zarur. 

 

1-rasm. O‘zbekistonning 2010-2021 yillarda Doing Businessdagi o‘rni va mamlakatga 

jalb etilgan to‘g‘ridan-to‘g‘ri xorijiy investitsiyalar hajmi [8] 

Ammo ushbu o‘sish to‘g‘ridan-to‘g‘ri xorijiy investitsiyalarning hajm jihatidan mazkur 

ko‘rsatkichga mutanosib oshishiga olib kelmadi. Bunga sabab yuqorida ko‘rsatib o‘tilgan 

indekslarda faol ishtirok etmiyotganligi sabab to‘g‘ridan-to‘g‘ri xorijiy investitsiyalar oqimi 

kamligini ko‘rishimiz mumkin. 

To‘g‘ridan-to‘g‘ri xorijiy investitsiyalarni jalb qilishda quyidagi muammolar mavjud 

bo‘lib ayrimlariga to‘xtalib o‘tamiz: kredit foizlarining yuqoriligi va kreditlash tizimining yaxshi 

ishlamasligi; ishlab chiqarish infratuzilmasiga ulanishning qiyinligi va qoloqligi; bino va yer 

ajratishning qiyinligi; mahsulot va xizmatlarning sertifikatlash, litsenziyalashdagi muammolar 

mavjudligi shular jumlasidandir. 

Xorijiy investorlar faoliyatiga to‘siq bo‘layotgan muammolarni bartaraf qilish 

maqsadida bir qator vazifalar amaliy ijrosini ta’minlash maqsadga muvofiq deb hisoblaymiz: 

istiqbolli, dolzarb investitsion loyihalarni tezkor moliyalashtirish uchun viloyatda mahalliy 

budjetning orttirib bajarilgan qismidan ustav kapitali 5 mln AQSH dollaridan kam bo‘lmagan 

maxsus investitsion fond tashkil qilish lozim; muqobil variant sifatida (xorijiy investorlar 

tomonidan taklif qilingan) tijorat banklarini loyihalarda hamkor (sherik) sifatida ishtirok 

etishini ta’minlash maqsadga muvofiq. 

Xorijiy va milliy investorlarga berilgan kafolatlar, imtiyozlar va boshqa instrumentlar 

ko‘rib chiqildi. Xorijiy investitsiyalarning tasniflanishi, ularni jalb qilish tartibi va O‘zbekiston 

Respublikasi investitsiya sohasidagi qonunchilikning moslashuvchanligi Vazirlar mahkamasi 

bilan tuzilgan bitimlarda keltirilgan qo‘shimcha imtiyoz orqali ta’minlanadi. Investitsion 

jozibadorlikni oshirishda maxsus iqtisodiy zonalar va kichik sanoat zonalari alohida o‘rni ham 

ahamiyatlidir. 

Investitsiya xatarlarini boshqarish sohasidagi xalqaro institutlarning tajribasiga alohida 

e’tibor qaratadi. Jumladan, xorijiy investitsiyalarning kafolatlarini ta’minlash dunyoning 

rivojlanayotgan mamlakatlariga to‘g‘ridan – to‘g‘ri xorijiy investitisiyalar hajmining barqaror 

o‘sishini ta’minlashda muhim ahamiyat kasb etadi. Xalqaro kapitalni muayyan kafolatlarsiz 

energetika, atrof muhitni muhofaza qilish, qishloq xo‘jaligi, yo‘l va infratuzilma qurilish kabi 

muhim sohalarga investitsiyalashning imkoni bo‘lmas edi. 

Nodavlat va xalqaro notijorat tashkilotlari tomonidan kafolatlangan ko‘plab investitsion 

loyihalar Afrika qit’asida iqtisodiyot tarmoqlarining muvaffaqiyatli rivojlanishiga olib keldi 

(hatto xarbiy to‘qnashuvlar olib borilayotgan yuqori xatarli mamlakatlarda ham). 

KTIKA (ko‘p tomonlama investitsiyalarni kafolatlovchi agentlik) investorlar va 

kreditorlarga kafolat berish yo‘li bilan rivojlanayotgan mamlakatlarga xorijiy investitsiyalarni 

jalb etishga ko‘p jihatdan yordam bermoqda. KTIKAning asosiy vazifasi – transmilliy 

kompaniyalarning mol-mulkini ekspropriatsiya yoki musodara qilish, urush va ommaviy 

tartibsizliklar yuzaga kelish ehtimoli judda yuqori bo‘lgan mamlakatlarga amalga 

oshirilayotgan investitsion loyihalarga kafolat berishdan iborat. 

Ko‘p tomonlama investitsiyalarni kafolatlovchi agentligi quyidagi vaziyatli holatlar 

bo‘yicha zararlardan kafolatlarni beradi: adolatli arbitraj uchun imkoniyatlar yo‘qligi, mahalliy 

valyutani erkin konvertirlangan valyuta ayriboshlashni ta’kidlash, sug‘urta obyektiga bo‘lan 

mulkiy huquqdan maxrum qilish, xarbiy to‘qnashuvlar yoki fuqarolar tartibsizliklardan 

ko‘rilgan zararlar [9]. 

2020 yilda qiymati 6 mlrd. AQSH dollari hajmidagi loyihalar sug‘urtalandi va 

loyihalarning umumiy miqdori esa 22,6 mlrd. AQSH dollarni tashkil qildi. 2019 yilda ushbu 

ko‘rsatkichlar, mos ravishda 5,55 mlrd va 23,3 mlrd. AQSH dollarni tashkil etdi. Ya’ni qiymati 1 

AQSH dollarga teng xar bir sug‘urtalangan aktiv uchun mamlakatlarga jalb etilayotgan 

investitsiyalar hajmi tahminan 4 AQSH dollarni tashkil etdi. 

Xalqaro tashkilotlar (Maxsus chet el investitsiya kompaniyasi, Iqtisodiy hamkorlik va 

taraqqiyot tashkiloti, Ko‘p tomonlama investitsiyalarni kafolatlovchi agentlik) loyihalar 

bo‘yicha xatarlarni nafaqat iqtisodiy mezonlar balki ijtimoiy-ekologik mezonlar asosida ham 

baholashga intilishlarini alohida ta’kidlash lozim. Investitsiya loyihalarining ijtimoiy va 

ekologik jihatdan baholanishi shuhbasiz mamlakatlarda hukumron bo‘lgan doiralar bilan 

hamkorlikda olib keladi, chunki ijtimoiy va ekologik xarakterdagi investitsion loyihalar aynan 

shu turdagi muammolarni (mintaqa ishsizligi, aholini emlash muammosi, qishloq yerlarini 

suniy ravishda sug‘orish, chiqindilarni zararsizlantirish, suv ta’minoti va boshqalarni) hal qilish 

uchun yo‘naltiriladi. 

Transchegaraviy investitsion xatarlarni ko‘rib chiqishda investitsiyalar uchun 

kafolatlarni taqdim etish bo‘yicha AQSH tajribasi alohida e’tiborga molikdir, chunki 

transchegeraviy xatarlarni boshqarish bo‘yicha AQSH tajribasi o‘ziga xos pragmatik maqsad va 

vazifalariga asoslanadi. Maxsus chet el investitsiya kompaniyasi AQSH transchegaraviy 

investitsiya faoliayti xatarlarini baholaydi o‘z faoliyatini bir necha dasturlar orqali amalga 

oshiradi: 

1. Ustav kapitaliga investitsiyalar; 

2. Tuzilmaviy moliyalashtirish (50 mln. AQSH dollardan ortiq miqdorda); 

3. Siyosiy xatarlarni sug‘urtalash (asosan Afrika, Osiyo, Lotin Amerika, mamlakatlar); 

4. Texnik qo‘llab-quvvatlash (loyiha ko‘rsatkichlarini Maxsus chet el investitsiya 

kompaniyasini talab darajasiga ko‘tarish. 

Xorijiy investitsiyalar uchun kafolatlar berilmasa, ko‘plab rivojlanayotgan mamlakatlar 

iqtisodiyotini rivojlantirish, ijtimoiy va ekologik muammolarni hal etish va boshqa loyihalarni 

amalga oshira olmasligi ta’kidlandi. Ushbu holat jahon amaliyoti xatarlari boshqarish, umuman 

olganda xatarlarni bosqichma-bosqich kamaytirish zarur. 

To‘g‘ridan – to‘g‘ri xorijiy investitisiyalarni jalb qilishda mamlakat xatarlarini 

kamaytirish bo‘yicha quyidagicha xulosalarga kelindi. Jumladan: 

1. Investitsiya sohasida xalqaro qonunchilikning joriy etilishi nafaqat O‘zbekistonning 

investitsion jozibadorligini balki umuman ishbilarmonlik muhitini yaxshilashda ham muhim 

muhim ijobiy omil bo‘lib xizmat etadi. Jumladan, Xalqaro investitsiyalar va transmilliy 

kompaniyalar to‘g‘risida Iqtisodiy hamkorlik va taraqqiyot tashkiloti deklaratsiyasining 

ratifikatsiyasi qilinishi va amalga oshirilishi bo‘lajak Yevropa Ittifoqining investorlarning 

bizning iqtisodiyotiga bo‘lgan ishonchi sezilarli darajada oshiradi. 

2. O‘zbekiston Respublikasining amaldagi qonunchiligi investitsiya sohasidagi nizolarni 

xalqaro arbitraj orqali hal etish huquqini ta’minlaydi. Bu esa muhim afzallik bo‘lib, O‘zbekiston 

yoki chet eldagi nizolarni hal etish uchun xorijiy investorlarga nizolarni adolatli hal etish 

imkoniyatini yaratib beradi. 

Xulosa 

To‘g‘ridan-to‘g‘ri xorijiy invеstitsiyalarni jalb qilishni yanada takomillashtirish bo‘yicha 

quyidagicha taklif va tavsiyalarni berish mumkin: 

⎯ kimyo va neft-gaz sanoati, mashinasozlik sohasidagi xo‘jalik yurituvchi subyektlar, 

bank-sug‘urta tashkilotlari ustav kapitallaridagi davlat aksiyalar (ulushlar) paketlarini sotish; 

⎯ to‘g‘ridan-to‘g‘ri xorijiy investitsiyalarni jalb etish uchun tayyor investitsiya 

takliflarini ishlab chiqilgan; 

⎯ investitsiya va biznes forumlar, taqdimotlar («Road Show») va marketing 

kampaniyalari imkoniyatlaridan keng foydalanish; 

⎯ davlat-xususiy sheriklik loyihalarini amalga oshirish bo‘yicha ustuvor yo‘nalishlarni 

tashkil etish lozim. 

